[image: image1.png]COBET 3d €TUKd BO
MeaANYMNUTE HA MaKeOoHu|a





08.03.2016г.

О Д Л У К А 
На Комисијата за жалби при Советот за етика во медиумите на Македонија (СЕММ), по жалбата на Стефан Велјановски, Архиепископ Охридски и Македонски за текстот со наслов “Поглаварот Стефан на “мрсна” трпеза во строгите пости?!”, објавен на ден 08.01.2016 година, во 13 часот и 33 минути, на Интернет порталот Плусинфо (www.plusinfo.mk)
П О С Т А П К А Т А   С Е   З А Т В О Р А  П О Р А Д И   П О М И Р У В А Њ Е   Н А   С Т Р А Н И Т Е  

 В О  С П О Р О Т
О Б Р А З Л О Ж Е Н И Е

До Извршната канцеларијата на Советот за етика во медиумите на Македонија на ден 10.02.2016 година, Стефан Велјановски, Архиепископ Охридски и Македонски, преку адвокатската канцеларија “Марковска&Андревски” Скопје, полномошник адвокат Мирјана Марковска – Андревски, поднесе жалба за текстот со наслов “Поглаварот Стефан на “мрсна” трпеза во строгите пости?!”, објавен на ден 08.01.2016 година, во 13 часот и 33 минути, на интернет порталот Плусинфо (www.plusinfo.mk). 

Во жалбата се вели дека текстот е исполнет со крајни невистини и претставува тенденциозен и директен напад на институцијата Поглавар на Македонската православна црква и на самата Македонска православна црква. Наведено е дека невистинитите и напоткрепени тврдења се дадени во непримерен и јасно навредувачки контекст.. 
Извршната канцеларијата на Советот за етика во медиумитена Македонија, во согласност со член 12 од Деловникот на Комисијата за жалби, по приемот и разгледување на жалбата, се обрати до Интернет порталот Плусинфо со барање уредничкиот колегиум да се изјасни по однос на наводите од жалбата. Бранко Героски, раководител на проектот Плусинфо, достави одговор на наводите од жалбата. Во одговорот се вели дека спорниот текст некритички е преземен од друг медиум и е настаната грешка од страна на дежурниот уредник. Героски во одговорот вели дека од тие причини во целост е објавена реакцијата-демантот на засегнатата страна, кон реакцијата е приложено и извинување од редакцијата со следнава содржина: “Редакцијата на Плусинфо, која ја објави веста ‘Архиепископот се омрсил за Божиќните пости’ повикувајќи се на порталот Либертас, се извинува поради евентуалните несакани последици по угледот на поглаварот на МПЦ и самата МПЦ”, а текстот е отстранет од порталот Плусинфо.  
Героски напомена дека се подготвени да го решат спорот, според што, доколку жалителот има дополнителни барања во врска со објавениот текст, да бидат известени, а Плусинфо ќе реагира благовремено.
Од адвокатската канцеларија “Марковска&Андрески” се изјаснија дека го почитуваат фактот што е објавен демант  и  извинување од страна на Плусинфо, сметајќи го за доблесен чин и е примарна сатисфакција на субјектот на објавата. Оттаму сметаат дека какво било дебатирање или рефлектирање на предметната објава на Плусинфо е беспредметна и ќе даде непотребен “легитимитет” на истата.
На седницата на 24.02.2016 година, Комисијата за жалби ги разгледа наводите на жалителот  Стефан Велјановски, Архиепископ Охридски и Македонски, застапуван од адвокатската канцеларија “Марковска&Андревски” Скопје, направи увид во наведениот текст, одговорот од Плусинфо и од адвокатската канцеларија.
Во согласност со наведеното и врз основа на член 13 од Деловникот за работа на Комисијата, Комисијата за жалби одлучи како во диспозитивот, како резултат на извинување на медиумот.
Во работата на Комисијата за жалби учествуваа членовите Мирче Адамчевски, Беким Ајдини, Теофил Блажевски, Филип Ѓурчиновски, Гоце Герасимовски и Сефер Тахири. 

Со почит,

Совет за етика во медиумите на Македонија
Претседател на Комисијата за жалби

Мирче Адамчевски

